DIYITE LAvI

YON KILTI KI FIKSE SOU LANMO

Diyite lavi se yon bagay k’ap disparét nan lemonn kote n’ap viv jodi a. Yon
fenomen kek moun renmen rele « kilti lanmo a » sanble ’ap grandi pi plis
dejouwanjou. Men youn nan pozisyon yo ki fondamantal pou « kilti lanmo a » :
Lom genyen dwa deside kijan ’ap mouri epi kilé l’ap mouri. Yo di lom se
granmoun tet li, epi konsa desizyon lanmo a se afé pa U’ li ye. Lide sa yo se
filozofi imanis la nan dénye degre U’.

Avek éd Bondye, nou vle egzaminen filozofi sa a k’ap fé fas avék nou jounen
jodi a. Nou vle konprann kijan pozisyon mechanste sa a atake tout prensip yo
Kreyate a te etabli pou kreyasyon Li.

DIVES ASPE KI GENYEN NAN KILTI LANMO A

AVOTMAN

Nan peyi Etazini, moun k’ap kontwole bagay sa yo fe nou konnen genyen
senkantsenk (55) milyon bebe yo avote nan peyi a depi lanne 1973. Pou ede nou
konprann chif sa a, ann konpare |’ avek popilasyon kek peyi. Senkantsenk (55)
milyon moun depase popilasyon peyi Gwatemala, peyi Ondiras, peyi Salvado,
peyi Nikaragwa, peyi Kostarika, epi peyi Panama tout ansanm. Epi senkantsenk
(55) milyon bebe sa yo ki pedi lavi yo depi nan vant manman yo se sélman
andedan peyi Etazini ; anpil lot peyi gentan deklare zak sa a legal. Menm nan
peyi Lamerik Latin yo kote avotman pa legal, ou ka twouve anpil klinik k’ap fe
avotman an kachet.

Dejouwanjou, lemonn pi fasil asepte pratik sa a kote yo asasine yon bebe
inosan depi nan vant manman l’. Pou jan teknoloji avanse, dokte yo jodi a gen
kapasite pou yo sove anpil tibebe ki fet anvan tém. Pandan y’ap sove yon
posyon, y’ap fe operasyon pou touye yon ot posyon ki nan menm nivo
devlopman an. Poukisa yo fé gwo efo pou sove youn pandan y’ap touye lot ?

DoKTE KI EDE PASYAN TOUYE TET LI (SWISID ASISTE)

Anviwon vennsenk (25) ane pase, plizye peyi te komanse dako pou yon moun
mande dokté I’ pou li ba |’ yon preskripsyon ki va pemét li mete fen nan pwop
lavi pa . Lide a te komanse avek moun ki te malad grav epi nan gran soufrans.
Yo te we I’ kom soulajman. Jodi a, genyen moun ki pwofite itilize menm metod
sa pou mete fen nan lavi yo menmsi yo nan bon sante. Yo pé vin granmoun, epi
yo deside mete bout nan pwop lavi pa yo a konsa konsa.

Nan peyi Etazini, yon dokteé ki te rele Dr. Jack Kevorkian (yo te konn rele ’
Dokte Lanmo) te komanse rann sevis sa a pou moun malgre bagay konsa pa t’
legal nan peyi a. Li te admét li te gentan ede plis pase 130 moun touye tét yo



depi li te komanse rann « sevis » sa a nan lanne 1990. Leta a te kondane dokté
a pou U’ fe dis (10) jiska vennsenk (25) ane nan prizon paske ak pwop men U li
te bay medikaman yo, epi sa k’ pi mal toujou, li t’ap filme tet li pandan li fe
sa. Apre wit (8) ane nan prizon, yo te lage I’ avek kondisyon li pa konseye moun
fe swisid, ni li pa patisipe nan bagay konsa. Yo pa t’ dako pou li prezan si yon
moun t’ap fé sa. Yo pa t’ dako pou li pale ak moun sou sijé sa a. Dokté a te
mouri nan lanne 2011. Men, poutet enfliyans pa li ansanm ak yon bann lot
moun ki te we bagay yo menm jan ave l’, lemonn te gentan chanje direksyon.
Jodi a nou wé lemonn ap glise desann sou yon pant. Nan peyi Etazini, deja
genyen senk (5) depatman ki gentan vote pou di yo dako si yon dokte vle ede
yon moun touye tet li.

Yon jounal ki rele USA TODAY te pibliye istwa yon mis nan peyi Angleté ki rele
Gill Pharaoh. Mis la te deklare fok li genyen dwa touye tét li. Leta Angleté a pa
t’ dako. Konsa, mis la janbe fwontyé pou li ale nan yon klinik nan peyi Laswis ki
konn ede moun touye téet yo. Nan peyi Laswis, pratik la vin telman popilé yo
gentan vini ak yon non espesyal pou moun yo k’ap antre nan peyi a pou sa
menm. Yo rele yo « touris swisid. » Sel rezon mis la te ofri pou esplike poukisa
li te anvi touye tét li se paske li pa t’ vle vin granmoun, li pa t’ vle fé fas ak
pwoblém ki genyen lé ou avanse nan laj.

Moun toupatou komanse dako ak lide sa a ki di yon moun genyen dwa mete fen
nan lavi li legalman. Jan lide sa ap mache ak yon vités se yon bagay ki pou
twouble nou. Dejouwanjou pot la ap ouvri pi laj pou moun deside kijan epi kilé
yo vle mouri.

TOUYE MOUN Pou EVITE SOUFRANS - (ETANAZI)

Pafwa « touye moun pou ede yo evite soufrans » vin mele avek « swisid asiste.
»1 Etanazi fét lé se yon lot moun ki poze aksyon an, swa avek yon piki osinon
yon lot metod, avek entansyon pou mete fen nan lavi moun lan. Etanazi kapab
volonte osinon envolonte. Poutan, swisid asiste se moun lan pou kont pa li ki
regle afe U’.

Andedan sa nou rele etanazi ou ka jwenn ka kote moun anlé yo komanse deside
mete fen nan lavi yon moun, paske moun lan genyen pwoblem mantal osinon
pwoblém fizik. Moun anle yo ka annik deside Entel pa yon benefis pou sosyete
a, epi yo deside elimine li pito. Nan lanne 1939 epi 1940, anba lod Adolf Hitler
nan peyi Almay, yo te sévi ak etanazi pou elimine anviwon 70 000 moun avek
defo fizik oubyen maladi. Nazi yo te annik klase yo kom « moun ki pa merite
viv, » epi yo te toufe lavi yo tout nan dives lopital nan peyi a. Malerezman, vye
pratik sa a pa t’ disparét ansanm avek Nazi yo nan peyi Almay.

Nan peyi Peyiba, yo te legalize etanazi volonté nan komansman syéek sa a.
Kounyeya, moun yo nan peyi sa a gen dwa chwazi lanmo depi yo bouke viv. Nan
yon peyi ki genyen sélman disét (17) milyon moun konsa, chak ane anviwon 4
829 moun chwazi mouri pa etanazi. Sa vle di, nan chak ventwit (28) moun ki
mouri nan peyi sa a, genyen youn ki fé sa volontéman. 2, 3Pi mal toujou, jenn
moun genyen dwa sa kounyeya. Yon adolesan douzan jiska kenzan ki genyen



pemisyon paran I’ kapab mande lanmo. Depi jenn moun lan genyen sézan, li
kapab pran desizyon sa depi paran li yo « enkli » nan koze a (menmsi yo pa fin
dako). Poukisa n’ap fe fas aveék gran lavalas lide kwochi sa yo epi tout vye
pratik kwochi sa yo jodi a ? Sa n’ap gade a se etik ak prensip ki tode byen tode.
Yon bel egzanp se yon ka ki te pase nan peyi Espay. Yon mis Espanyol te tounen
soti ann Afrik paske li te enfekte avek viris la yo rele Ebola. Se yon viris moun
pe anpil anpil. Kom prekosyon, chef yo te deside touye chen mis la paske yo te
sispek chen an te enfekte tou. Moun te pran lari pou manifeste pou dwa chen
an. Yo pa t’ dako pou chen an mouri. Sepandan, nan peyi Espay chak ane,
genyen plis pase 110 000 bebe yo avote chak ane. Sa vle di avek chak senk (5)
minit ki pase, yon bebe gentan pedi lavi li nan men dokte avotman yo. Y’ap
touye bebe ak je chech, epi yo pran lari pou defann dwa chen. Poukisa bagay
yo tet anba konsa ? Se rezilta lide yo k’ap travay nan tet moun jounen jodi a.

KWAYANS DETEMINE KI DIREKSYON YON MOUN PRAN

Nou deja we ki rezilta ki ka vini depi moun anbrase yon seri lide ki gen tandans
mennen yo byen lwen. Vye panse sa yo ansanm ak vye konsekans terib yo va
kontinye dejenere paske genyen ogmantasyon nan vye kwayans k’ap degaje.
Sel bagay ki ka afekte yon chanjman se si moun yo repanti pou fo kwayans yo
epi retounen kote Bondye.

KWAYANS KI TE MENNEN NOU NAN KILTI LANMO SA A :

Genyen omwen twa (3) sous oubyen twa (3) rasin k’ap pwovoke gran chanjman
sa yo nan kilti moden lan. Touletwa genyen rapo pwoch youn ak lot, jouk nou
mal pou detémine kilés ki vini anvan epi kilés ki pi enpotan.

1. OTONOMI PESONEL OUBYEN ENDEPANDANS (CHAK MOUN GRANMOUN TET
LI)

Lé nou pale sou otonomi pesonel, n’ap di chak moun se met egzistans pa li, epi
li se mét tout desizyon li yo. Selon filozofi sa a, chak moun chache
endepandan. Ou dirije lavi ou avek kesyon konsa : « Kisa m’ pi renmen ? Kisa ki
pi fé m’ byen ? Kisa ki satisfe m’ ? » Pozisyon sa a kondwi moun pou yo fe sa yo
pito san yo pa reskonsab devan pésonn pou konsekans aksyon y’ap poze yo.
Otonomi pésonél sa a gentan devni yon zidol moden. Kilti moden lan ap
degrengole desann rapidman paske anpil moun kouri anbrase kalite panse sa

yo.

Men, Bib la genyen bagay Li di nan koze sa a. Nan 2 Timote 3.1-5 nou weé ki
kote lide sa yo va mennen nou. Se Bondye ki te enspire pasaj sa a : « Men,
konnen nan dénye jou yo, tan terib pral vini. Paske, lézom ap renmen tét yo...
Y’ap renmen plezi pito, pase yo renmen Bondye. » Li ban nou yon lis ki pou ede
nou rekonet kijan moun ki kwe nan otonomi pésonél pral ye : « Y’ap renmen
lajan. Y’ap grandize. Y’ap awogan. Y’ap denigre moun. Y’ap rebél ak paran.
Y’ap engra. Y’ap fe sakriléj. Y’ap san lamou pou pwochen yo. Y’ap san pitye.
Y’ap malpalan. Y’ap san kontwol. Y’ap brital. Yo p’ap renmen sa ki byen. Y’ap
tret. Y’ap fe kole fasil. Y’ap gen ogey. Y’ap renmen plezi pito, pase yo renmen



Bondye. Se sou fom selman, y’ap genyen devosyon pou Bondye. Men, lavi yo ap
nye pisans lan... » (Bib Kreyol La).

Eske sa pa yon foto vye kondisyon lemonn jounen jodi a ? Préske chak
oganizasyon e chak gwoup moun genyen yon bi pou yo resevwa tél benefis. Pifo
moun ta di sa ki pi enpotan nan lavi sa a se pou ou santi plezi nan sa w’ap fe
epi pou ou resevwa benefis « ou merite » pou sa ou fé a. Fokis la se
satisfaksyon tét yo anvan tout. Yo pa menm bezwen konnen koman sa va afekte
(ot yo. Zafe Lot yo ! Men, otonomi pesoneél vle di ou retire Bondye sou pozisyon
Li merite kom Wa Souvren epi Kreyate. Se Li menm ki genyen tout dwa pou Li
di nou kijan nou dwe viv. Nou se kreyasyon L’. Li merite pou nou rete fidel ave
L.

2. EvoLisyoN

Jodi a nan préske tout enstitisyon edikasyon yo, y’ap fé ou konnen nou tout se
rezilta yon gran aksidan kosmik. Avek gwo bri epi anpil kouraj yo rechte
egzistans yon Kreyate ki se Ote tout bagay ki egziste. Yo refize asepte dwa
Bondye kom Kreyate pou pale sou kijan nou dwe viv. Yo inyore tout prév yo ki
pale nan lanati epi ki egzije nou asepte epi kwé nan yon Et Siprém ki planifye
epi ki jere tout bagay.

Lakay lom genyen yon bagay. Espirityélman nou konnen fok genyen yon Et
Siprém ki reskonsab tout bagay. Pami gwoup moun ki poko janm tande anyen
ditou nan Bib la, ou ka twouve yo rekonet egzistans yon et siprem kanmenm. Sa
fé pati kwayans yo. Bib la fé nou konnen nan lanati nou kapab konnen Bondye
egziste (Women 1.20-21). Sa vle di, nou pa met tet nou pou n’ mache fé sa n’
pito. Nou gen reskonsabilite pou n’ soumeét tet nou devan Sila ki te fe nou,
devan Bondye vivan an. Depi nou asepte teyori evolisyon an pou esplike kote
nou soti, nou rechte Bondye kom Sila ki Souvren epi ki genyen dwa pou
gouvenen lavi nou yo. Nou chavire twon Li. Anpil moun dako teyori evolisyon an
paske se chemen sa ki pi fasil pou yo. Yo mete nan tet yo si evolisyon se verite,
yo pa gen okenn kont pou yo rann devan Bondye ki Toupisan. Men sa Apot Pol
anseye : « Se poutét sa, n’ap wé kole Bondye soti nan syél la, li tonbe sou tout
mechanste ak tout lenjistis moun fé. Sitelman ké yo pa bon, y’ap chache
anpeche verite a fe travay li [sila yo ki deside inyore prév Bondye egziste].
Bondye ap pini yo tou paske tou sa yo ka konnen sou Bondye paret byen kle
devan je yo. Se Bondye menm ki fe sa konsa pou yo. Se vre wi. Depi Bondye te
fin kreye tout bagay, tout moun ki egzaminen travay Li yo ka konprann ki
kalite moun Bondye ye, bagay nou pa ka wé ak je nou : ki vle di, jan Li gen yon
pouvwa ki p’ap janm fini, jan Li se Bondye tout bon. Se sa k’ fe moun sa yo pa
gen eskiz menm [Ou pa oblije yon gran neg lasyans pou ou konnen genyen yon
Bondye ki te kreye tout bagay epi ki toupisan]. Yo te konn Bondye byen pwop,
men yo pa bay Bondye Iwanj ki pou Li, yo pa di L’ mesi jan L’ merite [’ la.
Lekontré, y’ap mete yon bann lide ki pa gen sans nan tét yo, yo san konprann,
fenwa fin plen ke yo [Malgre yo konnen verite a, yo refize admet egzistans
Bondye pou yo pa oblije soumét devan Li]. Y’ap mache di se moun lespri yo ye.
Men, se fou yo fin fou » (Women 1.18-22).



Ann pran yon ti moman pou n’ analize kwayans moun evolisyon yo. Lé ou monte
yon bis pou ale yon kote, ou byen konnen bis sa a pa egziste poutét yon gwo
eksplozyon ki te fét nan izin kote li soti a. Non ! Se fabrike moun yo te fabrike
bis la andedan izin lan. Lé ou gade yon batisman ki lavil, li fasil pou ou imajine
yon enjenyé ki te desine plan an ansanm ak bos yo ki te poze chak blok. Yon
0loj pa annik paret konsa konsa. Pakeét ti pyes sa yo k’ap mache ansanm pa
annik parét epi tonbe nan plas yo sou chans jouk 0loj la kontinye di nou ki (& li
ye pandan tout yon ane.

Bis la, batisman an, epi 0l0j la se twa (3) egzanp kote lom sévi ak materyél li
twouve nan anviwonman an pou li fome yon bagay ki itil epi ki paret anfom. Bib
la fe nou konnen Bondye te fome linive a san anyen. Sa a se yon pwoblem pou
lom depi li pa vle kwe nan yon Bondye ki chef tout bagay, epi li pa vle kwe nan
sa Bib la deklare. Anmenmtan, lom pa ka di kote Bondye te jwenn materyel
pou li kreye linivé a. Pase pou li annik asepte sa Bib la di pa lafwa, lom gentan
fabrike yon bann teyori pou esplike egzistans linivé a. Poukisa bann teyori sa yo
? Se pa konplike. Se paske lom pa dako asepte reyalite sa a : Bondye te kreye
tout bagay e nou va oblije rann Li kont yon jou. Se la a lom pa dako rive.

Ko moun pi konplike pase lot egzanp nou te bay deja yo... ki vle di bis la,
batisman an, ak 0loj la. Se vre tout bet yo genyen lavi lakay yo tou, epi yo fe
mouvman, epi yo repwodwi. Men, & Bondye t’ap kreye lom, Li te mete lakay
lom yon lespri epi yon konsyans ki kapab fé distenksyon ant byen e mal. Epi
anko, Bondye te kreye lom nan imaj Li, e Li te mete souf lavi a nan lom (Jenez
1.26 ; 2.7).

Malgre sa, depi lom te fe rebél kont Kreyate li a, lom ap toujou plede envante
dives fason pou li chape devan reskonsabilite li genyen an anvé Bondye. Apot
Pol di konsa : « Y’ap mache di se moun lespri yo ye. Men, se fou yo fin fou »
(Women 1.22). Depi lom rechte Bondye ak sa Bondye revele nan Bib la (ki se sel
sous ki merite konfyans), se nomal pou sosyete a dejenere epi degrengole
desann. Se sa k’ap fet kanmenm.

Vale nou genyen kom moun soti nan Sila ki te kreye nou - Bondye Toupisan an -
paske nou fet nan imaj Li. « Bondye di anko. Ann fe moun. N’ap fé [’ potre ak
Nou, pou li sanble ak Nou. L’a gen pouvwa sou pwason ki nan lanmé yo, sou
zwazo ki nan syel la, sou tout bét yo gade, sou tout late, sou tout bét nan
bwa, sou tout bet ki trennen sou vant sou té a. Bondye kreye moun. Li fe [’
potre ak Li. Li kreye yo gason ak fi » (Jenéz 1.26-27).

Bondye te trase yon gran diferans ant valé yon bet epi valé yon moun. Nan
Jenéz 9.3 ak 6 nou li sa a : « Koulye a, nou gen dwa manje tout kalite bet
vivan k’ap mache, tout kalite féy vet. Mwen ban nou tout pou manje. Si yon
moun touye yon moun, yon 6t moun gen pou touye [’ tou, paske Bondye kreye
moun potre ak Li.» Lom okipe yon plas anlé pami tout kreyasyon an. Se lom ki
fet nan imaj Bondye, epi se lom ki te fét pou domine sou tout res kreyasyon an.
Poutet sa, lavi lom se bagay sakre, bagay ki presye. Bib la di lom pa gen dwa
mete fen nan lavi lom paréy li. Se Bondye sél ki genyen dwa kreye lavi epi



toufe lavi. Depi lom rechte verite sa yo, depi li refize soumét devan Bondye jan
Li devwale tét Li nan Bib la, tout bagay pral vin pi mal pi mal. Depi lom rechte
Bib la, se tou nomal pou n’ tonbe nan yon kilti lanmo.

3. VOYE JETE REVELASYON BONDYE A (BIB LA)

Depi lom rechte otorite Bib la, se deklare !’ap deklare tét li lib. L’ap di li pa
oblije genyen anyen sou tet li pou gouvénen li. Lom pa vle soumet devan lalwa
diven Bondye te etabli yo. Se paske soumisyon sa a va trase yon seri limit sou
otonomi pesonél li telman swaf la. Lom santi li jennen devan lalwa yo ki di : «
Piga nou touye moun, » « Piga nou fé adilte, » « Piga nou gen (ot Bondye pase
Mwen menm selman, » paske dapre lom, lalwa sa yo vyole dwa pésonel li yo.

Genyen moun ki di yon kilti ki san Bondye te tankou yon mato k’ap plede kraze
dénye kwayans ki pa fe li byen. Rezilta a se yon gwo vid lakay lom ki mennen
anpil pwoblém. Dejouwanjou peyi Lamerik Latin yo komanse tonbe anba
enfliyans ot peyi yo ki gentan rechte Bondye depi lontan. Se yon afé reyel : sa
ou kweé va manifeste nan sa ou fé. Nou pa kapab chape pou verite sa a.
Kounyeya, ann gade byen kisa kwayans nou yo afekte :

Sila ki kwé nan Revelasyon Bondye a (Bib La)

e Li kwe nan Bondye kom Kreyatée

e Li kwe Bondye te kreye lom nan imaj Li, epi konsa lom genyen valé ak
diyite

e Li kwe Bib la ban nou volonte Bondye pou lom

e Li kwe lom reskonsab devan Bondye pou aksyon li poze yo

Sila ki rechte Revelasyon Bondye a (Bib La)

e Li kwe tout kreyasyon an se rezilta yon aksidan kosmik

e Li kwe lom pa genyen vale ki inik ; Li kwe valé lom egal ak valé bét yo

e Likwe lom se bet

e Li kwe chak moun ka fe sa yo pito epi sa ki byen ak sa ki mal soti nan
opinyon chak moun genyen

REZILTA KI MACHE AK YON KILTI LANMO

Kounya la, nou ka we kle kijan yon kilti lanmo pran pye. Dabo, poutet ogéy epi
yon dezi pou otonomi pésonél, moun lan sezi volan lavi pa I’ nan men . Apre
sa, li rechte Bondye kom Sila ki genyen dwa kreye yon lavi epi mete fen nan
yon lavi... li sezi dwa pou li mete fen nan lavi pa |’ ak nan lavi lot yo. Alafen, li
refize soumet devan otorite Pawol Bondye a, epi li bay tet li dwa etabli pwop
moralite pa |’ epi deside sa ki korek ak sa ki pa korék pou kont li.

Chemen sa a diminye vale lavi a genyen. Li retire nan diyite a lom genyen
devan Bondye. Kom rezilta, chak moun ap chache selman sa ki bon pou enteré
pa ', sa ki pa deranje libéte pésonél li a. Selon tout istwa ki pase deja, depi
kondisyon sa yo reyini sosyete a pral dejenere rapidman. Se tankou yon timoun
ki desann sou yon glisad. Depi li lage ko U’, li mal pou kanpe nan wout. Men yon
egzanp : Kilti lanmo sa a te derape nan peyi Peyiba kom otorizasyon pou mete



fen nan lavi moun ki te nan gran soufrans epi ki te san okenn espwa. Apre sa,
moun te komanse asepte avotman kom bagay nomal. Apre sa, etanazi te vin
legal pou tibebe ki fet ak defo nan ko yo. Apre sa, yo te bay timoun douzan
dwa pou yo mande lanmo depi paran yo te dako. Moun ki genyen sezan te ka fé
I’ san paran yo preske pa ka di anyen. Aktyelman la, y’ap mande pou leta
desann laj sa yo pou moun ki pi piti toujou kapab deside mete fen nan pwop
lavi pa yo... legalman. Se glise y’ap glise. Se desann y’ap desann. Pandan y’ap
desann, y’ap pran elan deplizanpli chak jou. Etanazi volonté pa two two lwen
etanazi envolonte : kote moun ap genyen dwa elimine Entél paske prezans li se
yon fado.

Kilti lanmo a gentan pran pouvwa pou li eseye deside kiles ki gen dwa fét epi
kilés ki pa gen dwa fét. Nan ka avotman yo, se kle viktim lan pa jwe okenn wol
nan desizyon an. Pase pou yo pale klé pou di y’ap « seleksyone kilés tibebe yo
pral touye, » yo renmen di y’ap « seleksyone kiles ki pi merite viv. » Konsa tou,
moun ki merite anpil anpil swen toutan poutét yon maladi oubyen yon
kondisyon medikal, osinon moun ki annik pa vle viv anko, yo kapab mande yon
dokté kout men nan touye tét yo. Gade pou we. Sa pa two lwen yon sityasyon
kote leta osinon yon dokté va genyen dwa pou li deside Entel pa merite viv
anko. Plis sosyete a ensiste sou yon « dwa pou moun mouri » & yo vle, se plis
n’ap mache anvé yon jou kote moun va gen « obligasyon pou yo mouri » depi se
sa lot yo we ki bon pou yo. N’ap pale sou tout yon kilti kote lavi pa genyen
diyite anko. Lavi pa anyen espesyal. Se yon kilti kote yo rechte Bondye ki te
kreye nou an, Bondye ki renmen nou.

Se yon sel zam ki bon kont manti ak twonpri - se verite a. Se esansyél pou pitit
Bondye yo konnen Pawol Bondye epi sa Pawol la mande. Fok nou byen konnen
lalwa Bondye a pou n’ ka fé fas avek yon kilti kote lavi pa genyen diyite anko.
Fok nou devwe konplétman pou volonte Bondye epi pou Pawol Li, konsa pou n’
pwoteje tét nou kont manti yo k’ap mache sou moun jounen jodi a. Fok nou
konprann byen : sila ki rechte Bondye ansanm ak prensip Li yo ouvri pot la pou
tout kalite twonpri epi tout kalite bagay kwochi. Moun sa a pedi fondasyon
moralite a. Li p’ap genyen yon sans pou sa ki dwat ak sa ki vre. Li konplétman
dezoryante, epi l’ap glise desann jouk li rive nan pédisyon etenel. Sel bagay ki
kapab sove nou lé sa a se repantans, se lafwa nan Bondye ak nan travay Jezi
Kris te fé pou sove nou, se soumisyon devan direksyon Bondye a pou lavi nou. Si
se pa sa, n’ap twonpe.

Nou menm, legliz Jezi Kris la, nou dwe kanpe fém sou verite a ki nan Pawol
Bondye a. Nou ka oblije soufri le lemonn vire do bay verite a. Sa byen posib.
Eske nou dako bay lavi nou pou verite a ? Eske nou pare si lemonn deside tout
Kretyen merite mouri ? Sa te fét deja nan istwa lemonn.

Nou gentan gade tout vye konsekans yo ki mache avek yon kilti lanmo. Ann rete
veyatif pou n’ rekonet lé kwayans sa yo manifeste kote n’ap viv la. Se enpotan
pou n’ toujou sonje : depi moun anbrase fo lide sa yo, rezilta a se toujou
esklavaj ak lanmo.



« Y’ap mache di se moun lespri yo ye. Men, se fou yo fin fou » (Women 1.22).
Pandan yo mete nan tet yo se libere y’ap libere, an reyalite se nan esklavaj yo
lage tet yo.

—Arthur Nisly

1. Genyen de (2) fason dokté konn ede moun mouri. Youn se swisid asiste. Lot
la se etanazi. Diferans lan se nan ki degre dokté a enplike. Swisid asiste se &
dokté a mete bagay disponib pou pasyan an touye tét li. Pasyan an deside si li
vle fe sa, epi le li vle fé sa. Pou etanazi, doktée a jwe yon wol aktif nan afekte
lanmo selon direksyon pasyan an. Souvan se dokté a ki bay yon piki pou sa.
Swisid asiste peze mwens sou konsyans dokté a. Se paske li pa lakoz mo a
direkteman. Li annik mete yon seri bagay disponib pou pasyan an fé sa li deside
fé avek yo.

2. Nan Peyiba, yon peyi ki toujou devan nan yon seri mouvman liberal, etanazi
se yon bagay y’ap fé depi kek tan, menm si lalwa a pa fin pale klé sou sa. Nan
lanne 1984, pi gran tribinal la nan peyi a te deklare etanazi se yon zak aseptab
li ye, depi dokté yo jere I’ avek bon jan prensip. Malgre sa, selon lalwa sivil la,
yon dokteé ki patisipe nan bagay konsa te ka koupab. Nan lanne 2000, Palman
peyi a te vote pou rann etanazi legal konplétman. Peyiba se te premye peyi a
ki te fé sa. Moun ki fo nan sa estime genyen swasant (60) pousan nan lanmo sa
yo ki pa menm anrejistre. Malgre sa, dosye leta yo montre se te 2 216 moun
nan peyi Peyiba ki te mouri konsa sélman nan lanne 1999. Pifo t’ap soufri
kanse. Moun ki soutni pozisyon sa a di se bon ke ki fé yo dako li. Yo dako pou
malad la mete fen nan soufrans li, epi pou li mouri ak diyite lé pa genyen
espwa anko. Yo fé konnen medikaman egziste kote moun fé moun rete vivan
preske san fen... menmsi yo nan vye eta mizerab epi san okenn espwa refe.
Anpil moun ki etidye etik di se yon mal ou fé si ou kontinye pwolonje lavi yon
moun si lavi li se doulé ak mize ase.

3. Peyiba, premye peyi ki te rann etanazi legal : Mwa pase, Peyiba te devni
premye peyi a ki legalize etanazi-volonté. Selon nouvo lwa yo, yon dokte p’ap
koupab si li témine lavi yon moun depi li gen konviksyon moun lan mande
lanmo ak tout ké li epi nan bon tét li, depi moun lan anfas soufrans ki va
ensipotab epi san fen. Fok dokté a mete moun lan okouran sityasyon li a. Fok
yo deside ansanm pa genyen lot posibilite ki rezonab. Epitou, fok yon ot dokte
anko egzaminen ka a epi rive nan menm konklizyon an.



